
Na osnovu člana 17. Zakona o Vijeću ministara Bosne i 

Hercegovine ("Službeni glasnik BiH", br. 30/03, 42/03, 81/06, 
76/07, 81/07, 94/07 i 24/08) i člana 2. Zakona o administrativnim 
taksama ("Službeni glasnik BiH", br. 16/02, 19/02, 43/04, 8/06, 
76/06, 76/07, 3/08, 3/10 i 98/12), Vijeće ministara Bosne i 
Hercegovine, na prijedlog Agencije za sigurnost hrane Bosne i 
Hercegovine, na 169. sjednici održanoj 21. marta 2019. godine, 
donijelo je 

ODLUKU 
O VISINI NAKNADE ZA POSTUPAK ZAŠTITE OZNAKA 

PORIJEKLA I ZAŠTITE OZNAKA GEOGRAFSKOG 
PORIJEKLA I POSTUPAK ZAŠTITE OZNAKA 

GARANTIRANO TRADICIONALNOG SPECIJALITETA 
PREHRAMBENIH PROIZVODA 

Član 1. 
(Predmet) 

(1) Ovom odlukom određuje se visina naknade za postupak
zaštite oznaka porijekla i zaštite oznaka geografskog
porijekla i postupak zaštite oznaka garantirano
tradicionalnog specijaliteta prehrambenih proizvoda na
teritoriji Bosne i Hercegovine (u daljem tekstu: zaštita
oznaka prehrambenih proizvoda), koji provodi Agencija za
sigurnost hrane Bosne i Hercegovine (u daljem tekstu:
Agencija). 

(2) Pod naknadama iz stava (1) ovog člana smatraju se i
troškovi za ostale usluge koje pruža Agencija u postupku
zaštite oznaka prehrambenih proizvoda.

(3) Agencija brine o naplati naknada koje su prihodi budžeta
institucija Bosne i Hercegovine.

Član 2. 
(Naknada) 

Spisi i radnje za koje se plaća naknada, kao i iznosi naknade 
u postupku zaštite oznaka prehrambenih proizvoda, su:
a) Za podnošenje zahtjeva za registraciju 30,00 KM
b) Za podnošenje prigovora na objavljeni zahtjev 50,00 KM
c) Za provedbu postupka registracije 500,00 KM
d) Upis u registar 30,00 KM
e) Za izmjene i dopune specifikacije 100,00 KM
f) Za brisanje iz registra (po zahtjevu ili službenoj dužnosti) 30,00 KM
g) Za upis novih korisnika registrovane oznake 100,00 KM

Član 3. 
(Obveznik plaćanja naknade) 

(1) Obveznik plaćanja naknade je podnosilac zahtjeva po čijem 
je zahtjevu pokrenut postupak zaštite oznaka prehrambenih
proizvoda ili se obavljaju radnje predviđene Odlukom.

(2) Obveznik plaćanja naknade za isticanje prigovora je
podnosilac prigovora.

Član 4. 
(Nastanak obaveze) 

(1) Ako Odlukom nije drugačije propisano, obaveza plaćanja
naknade nastaje u trenutku podnošenja zahtjeva za postupak
registracije, zahtjeva za izmjene i dopune specifikacije,
odnosno nakon uplate naknade za isticanje prigovora. 

(2) Naknada za provođenje postupka registracije uplaćuje se
nakon što podnosilac zahtjeva dobije obavještenje da su
ispunjeni uslovi za dobivanje rješenja a prije samog
izdavanja rješenja. 

(3) Naknada za izdavanje rješenja, odnosno za upis u Registar
se uplaćuje prije dobivanja rješenja, odnosno upisa u
Registar. 

Član 5. 
(Naznaka o plaćanju naknade) 

U rješenju o registraciji mora se naznačiti da je naknada 
plaćena i u kojem iznosu. 

Član 6. 
(Valuta plaćanja) 

Naknada se plaća u konvertibilnim markama. 

Član 7. 
(Prestanak važenja) 

Stupanjem na snagu ove odluke prestaje da važi Odluka o 
visini naknade za postupak registracije oznake originalnosti i 
oznake geografskog porijekla hrane ("Službeni glasnik BiH", broj 
86/16). 

Član 8. 
(Pravni akti EU s kojima se vrši usklađivanje) 

Ovom odlukom preuzimaju se odredbe člana 47. Uredbe 
Komisije (EU) broj 1151/2012 od 21.11.2012. o sistemima 
kvaliteta za poljoprivredne i prehrambene proizvode. 

Član 9. 
(Stupanje na snagu) 

Ova odluka stupa na snagu danom donošenja i objavljuje se 
u "Službenom glasniku BiH". 

VM broj 53/19 
21. marta 2019. godine

